Rezime:

Od kada je davne 1895. godine Karl Benz napravio prvi moderni automobil, osnovni princip rada se nije znatno promjenio. Razvojem aerodinamike izgled automobila se mjenjao godinama ali najveća promjena je posljedica razvoja elektronike.

Savremeni trendovi u automobilskoj industriji pokazuju sve veći stepen korištenja ugrađenih upravljačkih računarskih sistema (Electronic Control Unit – ECU, Real Time Automative Electronics) u automobilima svih kategorija sa tendencijom porasta.

U uvodnom dijelu je dat historijski razvoj autoelektronike.

U poglavlju Elektronički sistemi u automobilu objašnjeni su najvažniji elektronički upravljački sistemi u automobilu i njihova primjena koja je vezana za tri cilja:

· Ekonomičnost automobila,

· Sigurnost automobila,

· Komfor putnika i vozača.

U nastavku je objašnjen princip rada motora sa ECU – sistemom, elementi ECU – sistema upravljanja radom motora kao i senzori i njihov princip rada.

Princip rada ECU – jedinice, primjena savremenih mikrokontrolera i njihove osnovne funkcionalne jedinice zauzimaju poseban dio ovog rada.

Sistem za dijagnostiku vozila (OBD) je uveden za kontrolu izduvnih gasova u automobilu a sve u cilju zaštite životne okoline.

Masovnom upotrebom elektroničkih uređaja za upravljanje ukazla se potreba za standardizacijom i integracijom komponenti različitih proizvođača što je dovelo do stvaranja OSEK/VDX – standarda.

Ključni procesi elektronskih sistema i softverskog inženjeringa kroz strukturu razvoja i testiranja su objašnjeni u poglavlju 10.

Modeliranje kontrolera automatskog mjenjača je praktični dio ovog rada i sastoji se analize, modeliranja i simulacije. Ovaj model automatskog mjenjača je urađen u programskom jeziku MATLAB odnosno u Simulinku i Stateflow-u.

